
0. Dibaji ya "Hukm Taarik-is-Swalaah" 

 

Himdi zote anastahiki Allaah. Tunamhimidi Yeye na kumuomba msaada na 

msamaha. Tunajilinda Kwake kutokamana na shari ya nafsi zetu na uovu wa 

matendo yetu. Aliyeongozwa na Allaah, basi hakuna wa kumpoteza, na 

aliyepotezwa na Allaah, hakuna wa kumwongoza. Ninashuhudia ya kwamba 

hapana mungu wa haki isipokuwa Allaah, hali ya kuwa ni Mmoja hana 

mshirika. Ninashuhudia ya kwamba Muhammad ni mja na Mtume Wake. 

Swalah na salaam ziwe juu yake yeye, kizazi chake na Maswahabah zake 

mpaka siku ya Qiyaamah. 

Amma ba´d: 

Hakika waislamu wengi leo wameichukulia sahali na kuipuuza swalah kiasi 

cha kwamba mpaka baadhi yao wamefikia kuiacha kabisa kabisa kwa sababu 

ya uvivu. Mada hii ilipokuwa ni kubwa ambayo watu wa leo wamepewa 

mtihani kwayo na wakatofautiana kwayo wanachuoni katika zama zote, 

nikapendelea kuandika kuhusiana na mada hiyo kile kitachowezekana. 

Kijitabu kitagusia maudhui mbili: 

1- Hukumu ya mwenye kuacha swalah. 

2- Yanayopelekea kwa kuritadi kwa sababu ya kuacha swalah na nyenginezo. 

Ninamuomba Allaah (Ta´ala) aniwafikishe katika usawa. 

01. Hukumu ya mwenye kuacha swalah 

 

Hili ni suala kubwa ambalo wanachuoni katika zama zote wametofautiana 

kwalo. Imaam Ahmad bin Hanbal (Rahimahu Allaah) amesema: 

"Mwenye kuacha swalah ni kafiri. Ukafiri wake ni mkubwa wenye kumtoa 

katika Uislamu. Anatakiwa kuuawa endapo hatotubia na kuanza kuswali." 

Abu Haniyfah, Maalik na ash-Shaafi´iy wamesema: 

"Ni mtenda dhambi kubwa lakini hakufuru." 

Baada ya hapo wakatofautiana. Maalik na ash-Shaafi´iy wamesema: 

"Anatakiwa kuuawa kama mtenda dhambi." 

Abu Haniyfah akasema: 

"Anatakiwa kuaziriwa na wala asiuawe." 

Midhali masuala haya yana tofauti basi ni wajibu kuyarudisha katika Kitabu 

cha Allaah na Sunnah za Mtume Wake (Swalla Allaahu ´alayhi wa sallam). 

Allaah (Ta´ala) amesema: 

  وَ وَ  ااخْ تَوَلوَ خْ تُمخْ  فِ يفِ  فِ   وَ خْ ءٍ  وَ تُكخْ تُيتُ  فِ وَ الللَّتَيفِ 

"Na katika lolote lile mlilokhitilafiana, basi hukumu yake ni kwa Allaah."1 

وَ خْلفِ  فِ كتُمخْ    وَإفِن تتَوَ وَ زوَعخْ تُمخْ فِفِ  وَ خْ ءٍ  تَوَلتُد  هتُ  فِ وَ الللَّتَيفِ  وَالللَّ تُ وفِ  فِن كتُ  تُمخْ ۖ    وَ  وَ تَ  وَ  اللَّ فِ  وَ   وَ تُ ا  وَ فِ يتُ ا الللَّتَيوَ  وَ وَ فِ يتُ ا الللَّ تُ ووَ  وَ تُ وفِ ااخْ
لفِ  افِ لللَّتَيفِ  وَالخْ تَوَ خْ فِ ااخْ لفِ وَ اوَ تَخْلرٌ  وَ وَحخْ وَ تُ  وَخْ فِ لالًا ۚ   تتَتُ خْ فِ تُ نوَ  فِ    وَ 

"Enyi mlioamini! Mtiini Allaah na mtiini Mtume na wenye madaraka katika nyinyi. 
Mkizozana katika jambo basi lirudisheni kwa Allaah na Mtume mkiwa mnamwamini 
Allaah na siku ya Mwisho. Hili ni bora na matokeo mazuri  kabisa."2 

                                                           
1 42:10 

Maoni ya yeyote hayawi ni hoja juu ya maoni ya mwingine kwa sababu kila 

mmoja anaonelea kuwa maoni yake ndio ya sawa. Hakuna maoni ya ambaye 

yana haki zaidi ya kukubaliwa kuliko ya mwingine. Kwa ajili hiyo ni wajibu 

kulirejesha suala hili katika hukumu yenye kuhukumu, nayo ni Kitabu cha 

Allaah (Ta´ala) na Sunnah za Mtume Wake (Swalla Allaahu ´alayhi wa 

sallam). Endapo tutalirudisha suala hili katika Qur-aan na Sunnah basi 

tunapata kuona kuwa vyote viwili vinathibitisha kuwa asiyeswali ni kafiri 

ambaye ukafiri wake unamtoa katika Uislamu. 

 

02. Dalili katika Qur-aan kuacha swalah ni ukafiri mkubwa  

 

Allaah (Ta´ala) amesema katika Suurah "at-Tawbah": 

ةوَ  وَ تتَوَ تُا الللَّكوَ ةوَ  وَإفِاخْ وَااتُكتُمخْ فِفِ اللفِ   فِ     وَإفِن تاوَ تُ ا  وَ وَ وَ  تُ ا الصلَّلاوَ

"Wakitubu na wakasimamisha swalah na wakatoa zakaah, basi ni ndugu zenu katika dini."3 

 Amesema (Ta´ala) katika Suurah "Maryam": 

ةوَ  وَاتتَلَّ تَوَيتُ ا الللَّ وَ وَاتفِ  اتُلتُ نوَ ۖ    وَ وَلوَ وَ  فِ   تَوَيخْلفِ فِمخْ اوَلخْ رٌ  وَ وَ عتُ ا الصلَّلاوَ   وَ وَ خْفوَ  تَوَلخْقوَ خْنوَ غوَ ًّ   فِلَّلَّ  وَ  تاوَبوَ  وَ  وَ وَ  وَعوَ فِلوَ صوَ لِفِلًا   وَأتُ لوَتَ ئفِ وَ  وَلخْ
ئلًا    الْخْوَ لَّةوَ  وَلَّوَ  تُظخْلوَ تُ نوَ  وَ تَخْ

"Baada yao wakaja watu waovu. Walipoteza swalah na wakafuata matamanio; basi 
watakutana na adhabu kali. Isipokuwa yule aliyetubu na akaamini na akatenda mema,  

basi hao wataingia Peponi na wala hawatadhulumiwa kitu."4 

                                                                                                                                                                                     
2 04:59 

3 09:11 

4 19:59-60 

Dalili katika Suurah "Maryam" ni pale Allaah anaposema kuhusiana na wale 

wenye kuipuuza swalah na kufuata matamanio yao: 

  فِلَّلَّ  وَ  تاوَبوَ  وَ  وَ وَ  وَعوَ فِلوَ صوَ لِفِلًا  

"Isipokuwa yule aliyetubu na akaamini na akatenda mema." 

Ni dalili inafahamisha kuwa walipoipuuza swalah na wakafuata matamanio 

yao wakawa sio waumini. 

Dalili katika Suurah "at-Tawbah" ni kwamba Allaah (Ta´ala) ameweka 

masharti matatu ya udugu kati yetu na washirikina: 

1- Watubie juu ya shirki. 

2- Wasimamishe swalah. 

3- Watoe zakaah. 

Wakitubu juu ya shirki na wasiswali na wala wasitoe zakaah, sio ndugu zetu. 

Vilevile ikiwa wataswali na wasitoe zakaah sio ndugu zetu. Udugu wa dini 

haukatiki isipokuwa pale ambapo mtu atatoka katika dini kabisa kabisa. 

Haukatiki kwa sababu ya dhambi kubwa wala kufuru ndogo. Huoni namna 

ambavyo Allaah (Ta´ala) amethibitisha kuwa muuaji ni ndugu wa yule 

muuliwaji pale aliposema: 

تُانوَى  ۖ    وَ  وَ تَ  وَ  اللَّ فِ  وَ   وَ تُ ا كتُ فِبوَ عوَلوَ خْكتُمتُ الخْقفِصوَ صتُ فِفِ الخْقوَ تَخْلوَى اخْ تُانوَى   فِ لخْيوَ خْلفِ  وَااخْ لِخْتُلفِ   وَالخْيوَ خْلتُ  فِ  وَ لوَيتُ  فِ خْ  وَافِ يفِ  وَ خْ رٌ ۚ    الِخْتُل   فِ
  وَ وَ خْ عتُ فِ

لخْ وَيخْلتُ ففِ  وَ وَدوَا رٌ  فِلوَ خْيفِ  فِفِحخْ وَ نءٍ     وَ تفِ  وَ ارٌ  فِ

"Enyi mlioamini! Mmeandikiwa kisasi waliouawa: muungwana kwa muungwana, na mtumwa 
kwa mtumwa, na mwanamke kwa mwanamke. Na anayesamehewa na nduguye kwa lolote  

basi kufuatilizwa kwake kuwe kwa wema na kumlipa kwake iwe kwa ihsani."5 

Pamoja na kwamba kuua kwa kukusudia ni dhambi kubwa kabisa. Allaah 

(Ta´ala) amesema: 
                                                           
5 02:178 

ا لًا عوَظفِ  لًا  ا  فِ  وَ   وَغوَضفِبوَ الللَّتَيتُ عوَلوَ خْيفِ  وَلوَيوَ وَيتُ  وَ وَعوَللَّ لوَيتُ عوَ وَ ا  وَجوَلوَاؤتُهتُ جوَ وَ لَّمتُ اوَ لفِللًا   وَ وَ   تَوَقخْ تُلخْ  تُ خْ فِ لًا     تَوَيوَ فِ للًا

"Atakayemuua muumini kwa kusudi, basi malipo yake ni Moto, ni mwenye kubaki humo kwa 
muda mrefu; na Allaah atamghadhibikia na atamlaani na atamuandalia adhabu kuu."6 

Huoni alivyosema Allaah (Ta´ala) kuhusu makundi mawili ya waumini 

yanapopigana vita: 

لفِ تُ ا  تَوَ تَخْ تَوَ تُ وَ   لوَى   تَوَقوَ تفِلتُ ا اللَّتِفِ تتَوَ خْغفِ  حوَتَّلَّ  توَ فِ  وَ  فِ وَ   وَ خْلفِ ۖ   وَ فِن  وَ ئفِ وَ وَ نفِ  فِ وَ الخْ تُ خْ فِ فِينوَ ا تَخْ تَوَ تَوَلتُ ا  وَأوَصخْ تُاخْ اهُتُوَ  عوَلوَى ااخْ لوَ   وَإفِن  تَوَغوَتخْ  فِحخْ
طتُ ا ۚ  الللَّتَيفِ  وفِ  وَ وَ خْ فِ لخْيوَلخْ لفِ تُ ا  تَوَ تَخْ تَوَ تُ وَ   فِ وَ ۖ    وَإفِن  وَ  وَتخْ  وَأوَصخْ لفِ تُ ا  تَوَينخْ طفِينوَ  فِنَّلَّوَ  الخْ تُ خْ فِ تُ نوَ  فِاخْ وَةرٌ  وَأوَصخْ   فِنلَّ الللَّتَيوَ يُتُفِب  الخْ تُقخْ فِ

   وَاتتَلَّقتُ ا الللَّتَيوَ لوَيوَللَّكتُمخْ تتَتُلخْ وَتُ نوَ ۚ   وَاوَ وَ خْكتُمخْ 

"Ikiwa makundi mawili ya waumini yakipigana, basi suluhisheni baina yao, lakini mojawapo 
likikandamiza jengine, basi piganeni vita na lile ambalo linakandamiza mpaka lielemee katika 

amri ya Allaah; likishaelemea, basi suluhisheni baina yao kwa uadilifu na fanyeni haki. 
Hakika Allaah anapenda wafanyao haki. Hakika waumini ni ndugu. Suluhisheni  
baina ya ndugu zenu [waliotofautiana] na mcheni Allaah ili mpate kurehemewa."?7 

Allaah (Ta´ala) amethibitisha udugu kati ya kundi lenye kusuluhisha na 
makundi mawili yenye kupigana vita. Pamoja na kuwa kumpiga vita 
muislamu ni kufuru. al-Bukhaariy na wengine wamepokea kupitia kwa Ibn 
Mas´uud (Radhiya Allaahu ´anh) ambaye ameeleza kuwa Mtume (Swalla 
Allaahu ´alayhi wa sallam) amesema: 

"Kumtukana muislamu ni dhambi nzito na kumpiga vita ni kufuru."8 

Lakini aina ya kufuru hii ni ile isiyomtoa mtu katika Uislamu. Ingelikuwa ni 

kufuru yenye kumtoa mtu katika Uislamu basi kusingelibaki udugu wa 

kiimani. Aayah tukufu imethibitisha kuwa udugu wa imani unabaki pamoja 

na kuwa wanapigana vita. 

                                                           
66 04:93 

7 49:09-10 

8 al-Bukhaariy (48) na Muslim (64). 

Kwa haya inapata kujulikana kuwa kuacha swalah ni ukafiri mkubwa 

unaomtoa mtu katika Uislamu. Kwa sababu lau kuacha swalah ingelikuwa ni 

dhambi nzito au kufuru ndogo tu basi udugu wa kidini usingekatika, kama 

jinsi haukatiki vilevile kwa kumuua na kumpiga vita muumini. 

Endapo mtu atauliza kama tunamkufurisha yule ambaye hatoi zakaah, kama 

inavyoweza kufahamika katika Suurah "at-Tawbah", tunasema kuwa kuna 

baadhi ya wanachuoni wenye kuonelea hivo. Ni moja kati ya maoni mawili ya 

Imaam Ahmad (Rahimahu Allaah). Hata hivyo naonelea kuwa maoni yenye 

nguvu ni kuwa hakufuru. Pamoja na hivyo ataadhibiwa adhabu kubwa, kitu 

ambacho kimetajwa na Allaah (Ta´ala) katika Kitabu Chake  na Mtume 

(Swalla Allaahu ´alayhi wa sallam) katika Sunnah yake. Moja wapo ni yale 

aliyopokea Abu Hurayrah (Radhiya Allaahu ´anh) ya kwamba Mtume (Swalla 

Allaahu ´alayhi wa sallam) amesema kuhusiana na adhabu ya yule asiyetoa 

zakaah: 

"Hatimae ataona njia yake; ima ya kuelekea Peponi au ya kuelekea Motoni."9 

Inafahamisha kuwa hakufuru. Kwa sababu angelikuwa ni kafiri 

kusingelikuwa na uwezekano wa kuingia Peponi. Hivyo tamko la Hadiyth hili 

linakuwa ni lenye kutangulia mbele ya kile chenye kueleweka katika Aayah. 

Ni jambo linalojulikana katika kanuni ya kwamba tamko linatangulia mbele 

ya kile kinachoeleweka. 

 

03. Dalili katika Sunnah kuacha swalah ni ukafiri mkubwa 

 

Kuhusiana na Sunnah, Mtume (Swalla Allaahu ´alayhi wa sallam) amesema: 

"Baina ya mtu na shirki na kufuru ni kuacha swalah."10 

                                                           
9 Muslim (987). 



Hukm Taarik-is-Swalaah                                                                                                                                                

Imaam Ibn ´Uthaymiyn  

 

 

 

10 

www.wanachuoni.com 

 

Ameipokea Muslim kupitia kwa Jaabir bin ´Abdillaah (Radhiya Allaahu ´anh). 

Buraydah bin al-Huswayb (Radhiya Allaahu ´anh) ameeleza ya kwamba 

amemsikia Mtume wa Allaah  (Swalla Allaahu ´alayhi wa sallam) akisema: 

"Ahadi iliyopo baina yetu na wao ni swalah. Atakayeiacha amekufuru."11 

Ameipokea Ahmad, Abu Daawuud, at-Tirmidhiy, an-Nasaa´iy na Ibn Maajah. 

Ukafiri unaokusudiwa hapa ni ule mkubwa unaomtoa mtu katika Uislamu. 

Kwa sababu Mtume (Swalla Allaahu ´alayhi wa sallam) amefanya swalah ndio 

yenye kupambanua baina ya waumini na makafiri. Ni jambo linalojulikana 

fika ya kwamba dini ya ukafiri sio dini ya Uislamu. Yule asiyetimiza ahadi hii 

basi huyo ni katika makafiri. 

 

04. Kumfanyia uasi mtawala kumefungamanishwa na kuacha 

kwake swalah  

 

Muslim amepokea kupitia kwa Umm Salamah (Radhiya Allaahu ´anhaa) ya 

kwamba Mtume (Swalla Allaahu ´alayhi wa sallam) amesema: 

"Mtakuwa na viongozi ambao mtayajua mambo fulani na mengine 

mtayapinga. Yule mwenye kuchukia ametakasika na mwenye kukemea 

amesalimika. Tatizo liko kwa yule mwenye kuridhia na kufuata." Wakasema: 

"Ee Mtume wa Allaah! Je, tusiwapige vita?" Akasema: "Hapana, maadamu 

wanaswali.""12 

                                                                                                                                                                                     
10 Muslim (82). 

11 at-Tirmidhiy (2621), an-Nasaa’iy (463) na Ibn Maajah (1079). Swahiyh kwa mujibu wa al-Albaaniy. 

12 Muslim (1854). 

Amepokea tena kupitia kwa ´Awf bin Maalik (Radhiya Allaahu ´anh) 

aliyesimulia ya kwamba Mtume (Swalla Allaahu ´alayhi wa sallam) amesema: 

"Viongozi wenu bora kabisa ni wale mnaowapenda nao wanakupendeni na 

wale mnaowaombea nao wanakuombeeni. Viongozi wenu waovu kabisa ni 

wale mnaowachukia nao wanakuchukieni na mnawalaani nao 

wanakulaanini." Kukasemwa: Ee Mtume wa Allaah! Tusiwaondoshe kwa 

panga?" Akasema: "Hapana, midhali wanasimamisha swalah kati yenu. 

Mkiona kitu mnachokichukia kutoka kwa mtawala wenu, chukieni kitendo 

chake bila ya kunyanyua mkono kutoka katika utiifu."13 

Hadiyth hizi mbili zilizotajwa zinafahamisha kuwa mtawala anatakiwa 

kupigwa vita endapo hatosimamisha swalah. Haijuzu kupambana na 

kuwapiga vita watawala isipokuwa pale watapofanya kufuru ya wazi kabisa 

ambayo tuko na dalili kutoka kwa Allaah (Ta´ala). ´Ubaadah bin as-Swaamit 

(Radhiya Allaahu ´anh) amesema: 

"Mtume (Swalla Allaahu ´alayhi wa sallam) alituita na tukampa kiapo cha 

usikivu na utiifu juu ya kusikiza na kutii katika yale tunayoyapenda na 

kuyachukia, katika kipindi kichepesi na kizito, pindi mtu anapotangulizwa 

juu yetu na tusizozane na mtawala maadamu hamjaona kufuru ya wazi 

ambayo mko na dalili kwayo kutoka kwa Allaah."14 

Inafahamisha kuwa mtawala kuacha kwake swalah, ambako Mtume (Swalla 

Allaahu ´alayhi wa sallam) amekufungamanisha na kuwafanyia uasi, ni dalili 

kutoka kwa Allaah juu ya ukafiri wao wa wazi. 

 

                                                           
13 Muslim (1855). 

14 al-Bukhaariy (7055) na Muslim (1709). 



Hukm Taarik-is-Swalaah                                                                                                                                                

Imaam Ibn ´Uthaymiyn  

 

 

 

12 

www.wanachuoni.com 

 

05. Hakuna dalili ya kwamba asiyeswali ni muislamu 

 

Hakuna si katika Qur-aan wala Sunnah ya kwamba asiyeswali sio kafiri au ya 

kwamba ni muumini. Kubwa lililothibiti juu ya maudhui hii ni dalili 

zinazoonyesha fadhila na thawabu za Tawhiyd na kushuhudia ya kwamba 

hapana mungu wa haki isipokuwa Allaah na kwamba Muhammad ni Mtume 

wa Allaah. Dalili hizi ima zimefungamanishwa na mambo yenye kuzuia 

kuacha swalah au vilevile zimetajwa katika hali maalum ambapo mtu 

anapewa udhuru kwa kutokuswali. Zinaweza vilevile kuwa kijumla. Katika 

hali hiyo zinatakiwa kufasiriwa kwa dalili zinazothibitisha kuwa asiyeswali ni 

kafiri. Dalili zinazoonyesha kuwa asiyeswali ni kafiri ni maalum na ambazo ni 

maalum zinatangulia kabla ya ambazo ni jumla. 

 

06. Dalili zinahusiana na yule asiyeswali, na si yule 

anayekanusha uwajibu wake 

 

Mtu akiuliza kama dalili hizi zilizotajwa zinazofahamisha ukafiri wa 

asiyeswali si zinaweza kufasiriwa kwamba ni yule ambaye anakanusha 

uwajibu wake, nasema kuwa hilo haliwezekani kutokana na sababu mbili: 

1- Hii itakuwa na maana ya kufuta ule wasifu uliozingatiwa na Shari´ah na 

kufungamanisha hukumu nao. Shari´ah imefungamanisha hukumu na kule 

kuacha na sio kukanusha. Udugu wa dini umethibitishwa kwa kusimamisha 

swalah na sio kwa kule kukubali uwajibu wake. Allaah (Ta´ala) hakusema: 

"Wakitubu na wakakubali uwajibu wa swalah na wakatoa zakaah, basi ni 

ndugu zenu katika dini." 

Mtume (Swalla Allaahu ´alayhi wa sallam) hakusema: 

"Baina ya mtu na shirki na kufuru ni kukanusha uwajibu wa swalah." 

"Ahadi iliyopo baina yetu na wao ni kukubali uwajibu wa swalah. 

Atakayekanusha uwajibu wake amekufuru." 

Lau haya ndio yangelikuwa makusudio ya Allaah (Ta´ala) na Mtume Wake 

(Swalla Allaahu ´alayhi wa sallam), basi uelewa huo ungelikuwa ni kinyume 

na ile bayana iliyokuja katika Qur-aan. Allaah (Ta´ala) amesema: 

  وَاتَوَللَّلخْ وَ  عوَلوَ خْ وَ الخْكفِ وَ بوَ تفِ تَخْ وَ نًلًا لفِ كتُلفِ   وَ خْ ءٍ 

"Tumekuteremshia Kitabu kinachobainisha kila kitu."15 

 

وَ لفِل لَّ سفِ  وَ  اتُلفِ ووَ  فِلوَ خْ فِمخْ  لوَ لفِ تَتُ وَينفِ    وَ وَالوَلخْ وَ   فِلوَ خْ وَ ال فِ كخْ

"Tumekuteremshia Ukumbusho ili uwabainishie watu yaliyoteremshwa kwao."16 

2- Hiyo itakuwa na maana ya kuzingatia wasifu ambao Shari´ah 

haikufungamanisha hukumu nao. Kukanusha uwajibu wa swalah tano ni 

kufuru ikiwa huyo mkanushaji hapewa udhuru kwa ujinga wake, ni mamoja 

akaswali au asiswali. Lau ataswali vipindi vitano na akatekeleza sharti, nguzo, 

mambo ya wajibu na mambo yaliyopendekezwa ya swalah, ni kafiri hata 

kama ataswali. Kwa hiyo linafahamisha kuwa si sahihi kuzifasiri dalili 

kwamba zinahusiana na yule asiyeswali kwa sababu anakanusha uwajibu 

wake. Linafahamisha vilevile kwamba yule asiyeswali ni kafiri na anatoka 

katika Uislamu. Hilo limetajwa wazi katika Hadiyth ambayo Ibn Abiy Haatim 

amepokea katika "as-Sunan" yake kupitia kwa ´Ubaadah bin as-Swaamit 

(Radhiya Allaahu ´anh) ambaye amesema: 

"Mtume wa Allaah (Swalla Allaahu ´alayhi wa sallam) ametuusia: 

"Tusimshirikishe Allaah na chochote na tusiache swalah kwa kukusudia. 

Atayeacha swalah kwa kukusudia ametoka katika dini."" 

                                                           
15 16:89 

16 16:44 

Jengine ni kwamba endapo tutafasiri kwamba dalili zinahusiana na yule 

asiyeswali kwa kukanusha uwajibu wake, ule umaalum uliyotajwa katika 

dalili usingelikuwa na faida yoyote. Kwa sababu hukumu hii ni yenye kuenea 

juu ya zakaah, swawm na hajj. Atakayeacha kimoja katika hayo hali ya 

kukanusha uwajibu wake basi ni kafiri ikiwa sio mwenye kupewa udhuru 

kwa sababu ya ujinga wake. 

Kama ambavyo haya yanaendana na dalili za kiwahyi na za kimapokezi, 

vilevile zinaendana na dalili za kiakili na za kinadharia. Ni vipi mtu atakuwa 

muumini pamoja na kuwa ameacha swalah ambayo ndio nguzo ya dini na 

ambayo imeamrishwa kiasi cha kwamba kila muumini mwenye busara 

anakimbilia kuitekeleza na matishio juu ya kuiacha kiasi cha kwamba kila 

muumini mwenye busara anachelea kuiacha na kuipuuza? Kwa hiyo yule 

asiyeswali hana imani. 

 

07. Dalili zinahusiana na ukafiri mkubwa, na sio ukafiri 

mdogo 

 

Mtu akiuliza kama kuna uwezekano ukafiri huo uliotajwa ikawa inakusudiwa 

kukufuru neema au kufuru ndogo, kama maneno ya Mtume (Swalla Allaahu 

´alayhi wa sallam): 

"Mambo mawili kwa watu ni kufuru; kutukaniana nasabu na kuomboleza juu 

ya maiti."17 

"Kumtukana muislamu ni dhambi nzito na kumpiga vita ni kufuru."18 

nasema kuwa si sahihi kutokana na sababu mbili: 

                                                           
17 Muslim (67). 

18 al-Bukhaariy (48) na Muslim (64). 

1- Mtume (Swalla Allaahu ´alayhi wa sallam) amefanya swalah kuwa ni 

mpaka kati ya ukafiri na imani, waumini na makafiri. Mpaka unawekwa kwa 

ajili ya kupambanua kitu kimoja na kingine. Vitu viwili hivyo tofauti 

vimeachana na havikuchanganyika. 

2- Swalah ni nguzo ya Uislamu. Ukafiri huu inahusiana na ule mkubwa 

unaomtoa mtu katika Uislamu kwa sababu amebomoa nguzo ya Uislamu. 

Hilo ni tofauti na ukafiri wenye kutumiwa kwa ambaye anafanya kitendo cha 

kikafiri. 

3- Kuna dalili zengine zinazotilia nguvu kwamba ukafiri wa asiyeswali ni wa 

aina kubwa wenye kumtoa mtu katika Uislamu. Kwa hiyo ukafiri huu 

unatakiwa kufasiriwa kwa mujibu wa dalili zengine ili ziafikiane. 

4- Ibara mbili hizo za maandiko zinatofautiana. Inapokuja kwa kuacha swalah 

Mtume (Swalla Allaahu ´alayhi wa sallam) amesema: 

"Baina ya mtu na shirki na kufuru ni kuacha swalah." 

Ameitaja kufuru kwa fomu ya uhakika ikifahamisha kwamba inahusiana na 

ukafiri wa kweli tofauti na ukafiri uliotajwa kwa fomu isiyokuwa ya kihakika 

au kwa fomu ya kitendo. Katika hali hiyo kitendo hicho kinakuwa ni katika 

kufuru au kwamba kufuru ni katika kitendo hicho kitu, na sio ukafiri 

ulioachiwa ambao unamtoa mtu katika Uislamu. 

 

08. Tofauti kati ya ukafiri kwa fomu ya kihakika na isiyokuwa 

ya kihakika  

 

Shaykh-ul-Islaam Ibn Taymiyyah amesema kuhusiana na maneno ya Mtume 

(Swalla Allaahu ´alayhi wa sallam): 

"Mambo mawili kwa watu ni kufuru; kutukaniana nasabu na kuomboleza juu 

ya maiti." 

"Ina maana kwamba sifa mbili hizi zinapatikana kwa watu. Sifa zote mbili 

hizo ni kufuru kwa sababu ni katika matendo ya makafiri. Zinapatikana kwa 

watu. Lakini haina maana kwamba yule anayetumbukia katika aina moja 

wapo ya kufuru ni kafiri kabisa mpaka kukite kwake ukafiri wa kihakika. 

Kama ambavyo vilevile haina maana kwamba anayesifika kwa aina moja 

wapo ya imani anakuwa ni muumini wa kihakika mpaka kukite kwake asli na 

imani ya kihakika. Kuna tofauti kati ya kufuru yenye kutajwa kwa njia ya 

kihakika kama mfano: 

"Baina ya mtu na shirki na kufuru ni kuacha swalah." 

na kufuru yenye kutajwa kwa njia isiyokuwa ya kihakika."19 

Itapobainika kwamba yule mwenye kuacha swalah pasi na udhuru ni kafiri 

ukafiri wenye kumtoa katika Uislamu kwa mujibu wa dalili hizi, itabaini 

kuwa maoni ya Imaam Ahmad bin Hanbal ndio ya sawa. Vilevile ndio moja 

ya maoni ya ash-Shaafi´iy. Imetajwa na Ibn Kathiyr pindi alipokuwa akifasiri 

maneno ya Allaah (Ta´ala): 

ةوَ  وَاتتَلَّ تَوَيتُ ا الللَّ وَ وَاتفِ     وَ وَ خْفوَ  تَوَلخْقوَ خْنوَ غوَ ًّ ۖ    وَ وَلوَ وَ  فِ   تَوَيخْلفِ فِمخْ اوَلخْ رٌ  وَ وَ عتُ ا الصلَّلاوَ

"Baada yao wakaja watu waovu. Walipoteza swalah na wakafuata matamanio; basi 
watakutana na adhabu kali."20 

Vilevile Ibn-ul-Qayyim ametaja katika "Kitaab-us-Swalaah" ya kwamba ni 

moja katika maoni mawili ya Shaafi´iyyah na at-Twahaawiy ameinukuu 

kutoka kwa ash-Shaafi´iy mwenyewe. 

                                                           
19 Iqtidhwaa’-us-Swiraat al-Mustaqiym, uk. 70. 

20 19:59 

09. Salaf kuhusu mtu asiyeswali 

 

Maoni hayo hayo ndio ya wengi katika Maswahabah. Wanachuoni wengi 

wamesema kuwa wameafikiana juu ya hilo. ´Abdullaah bin Shaqiyq amesema: 

"Hakuna kitu Maswahabah wa Muhammad (Swalla Allaahu ´alayhi wa 

sallam) walikuwa wakionelea kukiacha ni ukafiri isipokuwa swalah." 

Ameipokea at-Tirmidhiy na al-Haakim ambaye ameisahihisha kwa mujibu wa 

masharti ya al-Bukhaariy na Muslim. 

Imaam anayejulikana Ishaaq bin Raahuuyah amesema: 

"Kumepokelewa mapokezi Swahiyh kutoka kwa Mtume (Swalla Allaahu 

´alayhi wa sallam) ya kwamba asiyeswali ni kafiri." 

Hali kadhalika ndio maoni waliyokuwa nayo wanachuoni tangu zama za 

Mtume (Swalla Allaahu ´alayhi wa sallam) mpaka hii leo; ya kwamba mwenye 

kuacha swalah pasi na udhuru mpaka wakati wake ukatoka ni kafiri. Ibn 

Hazm ametaja kwamba maoni hayo hayo yamepokelewa kutoka kwa ´Umar, 

´Abdur-Rahmaan bin ´Awf, Mu´aadh bin Jabal, Abu Hurayrah na 

Maswahabah wengine. Halafu akasema: 

al-Mundhiriy ameyanukuu haya katika "at-Targhiyb wat-Tarhiyb" na 

akaongeza Maswahabah kama ´Abdullaah bin Mas´uud, ´Abdullaah bin 

´Abbaas, Jaabir bin ´Abdillaah na Abud-Dardaa´ (Radhiya Allaahu ´anhum). 

Kisha akasema: 

"Mbali na Maswahabah Ahmad bin Hanbal, Ishaaq bin Raahuuyah, 

´Abdullaah bin al-Mubaarak, an-Nakha´iy, al-Hakam bin al-´Utaybah, 

Ayyuub as-Sikhtiyaaniy, Abu Daawuud at-Twayaalisiy, Abu Bakr bin Abiy 

Shaybah, Zuhayr bin Harb wana maoni hayo hayo na wengineo." 

10. Dalili ya kwanza kwamba yule asiyeswali sio kafiri 

 

Mtu akiuliza ni upi msimamo unaotakiwa kushikwa juu ya dalili 

zilizotumiwa na wale ambao hawaonelei kwamba asiyeswali ni kafiri, 

ninasema kuwa dalili hizo hazijasema kuwa mtu asiyeswali sio kafiri au 

kwamba ni muumini au kwamba hatoingia Motoni au kwamba ataingia 

Peponi na mfano wa hayo. Atayezizingatia basi ataona kuwa hazitoki katika 

mafungu mane na hakuna fungu hata moja linalopingana na dalili 

zinazotumiwa na wale wenye kusema kuwa ni kafiri. 

Fungu la kwanza: Hakuna dalili kabisa juu ya masuala haya. Kwa mfano ni 

dalili inayotumiwa na baadhi yao kwa maneno Yake (Ta´ala): 

لفِ وَ لفِ وَ   وَلوَ  تُ  لوَكوَ  فِيفِ  وَ تَوَغخْ فِلتُ  وَ  دتُ نوَ  وَ  لللَّتَيفِ  تَوَقوَلفِ ا تَخْ تَوَلوَى   فِثْخْلًا  عوَظفِ  لًا ۚ    فِنلَّ الللَّتَيوَ لَّوَ  تَوَغخْ فِلتُ  وَن  تُلخْ لفِكخْ  فِ    وَ وَ   تُلخْ

"Hakika Allaah hasamehi kushirikishwa na anasamehe yaliyo chini ya hayo kwa Amtakae.  
Na yeyote atakayemshirikisha Allaah basi hakika amebuni dhambi kuu."21 

Maneno ya Allaah: 

"... yaliyo chini ya hayo... " 

kunalengwa madhambi yaliyo chini ya shirki, na sio madhambi mengine 

kuliko shirki. Anayekadhibisha kitu kilichoelezewa na Allaah na Mtume Wake 

(Swalla Allaahu ´alayhi wa sallam) ni kafiri na amejipelekea katika ukafiri 

usiosamehewa hata kama dhambi yake hiyo sio shirki. 

Lau tutasema kuwa inalenga madhambi mengine kuliko shirki, basi Aayah 

hiyo ni yenye kuenea na inafanywa maalum kwa dalili zengine zinazotilia 

                                                           
21 04:48 

nguvu ukafiri. Ukafiri unaomtoa mtu katika Uislamu ni katika madhambi 

yasiyosamehewa hata kama itakuwa sio shirki. 

 

11. Dalili ya pili kwamba yule asiyeswali sio kafiri 

 

Fungu la pili: Dalili za kijumla zinazofanywa maalum na Hadiyth 

zinazofahamisha kwamba asiyeswali ni kafiri. Mfano wa hilo ni maneno ya 

Mtume (Swalla Allaahu ´alayhi wa sallam): 

"Hakuna mja anayeshuhudia ya kwamba hapana mungu wa haki isipokuwa 

Allaah na kwamba Muhammad ni mja na Mtume Wake isipokuwa Allaah 

anamharamishia Moto."22 

Hili ni tamko moja. Kuna matamshi kama hayo yamepokelewa kutoka kwa 

Abu Hurayrah, ´Ubaadah bin as-Swaamit na ´Utbaan bin Maalik (Radhiya 

Allaahu ´anhum). 

 

12. Dalili ya tatu kwamba yule asiyeswali sio kafiri 

 

Fungu la tatu: Dalili za jumla zilizofungamana kwa njia ya kwamba hakuwezi 

kuhusiana na kuacha swalah. Mfano wa dalili hizo ni maneno yake Mtume 

(Swalla Allaahu ´alayhi wa sallam): 

"Allaah amemharamishia Moto yule mwenye kusema hapana mungu wa haki 

isipokuwa Allaah akikusudia kwa kufanya hivo uso wa Allaah."23 

                                                           
22 Ahmad (5/229). 

23 al-Bukhaariy (425) na Muslim (33). 

"Hakuna yeyote atayeshuhudia ya kwamba hapana mungu wa haki 

isipokuwa Allaah na kwamba Muhammad ni Mtume wa Allaah, akiwa ni 

mkweli kutoka kwenye moyo wake, isipokuwa Allaah atamharamishia Moto." 

Kushuhudia ya kwamba hapana mungu wa haki isipokuwa Allaah na 

kwamba Muhammad ni Mtume Wake kumefungamanishwa na kufanya hivo 

kwa moyo wa ukweli. Hakuna mtu mwenye kuitamka kikweli akaacha 

swalah. Kwani swalah ndio nguzo ya Uislamu na ndio uhusiano baina ya mja 

na Mola Wake. Akiwa ni mkweli kabisa na anatafuta uso wa Allaah basi 

atayafanya yale yenye kumfikisha huko na kujiepusha na yale yenye kumzuia 

kufika huko. Ambaye anashuhudia ya kwamba hapana mungu wa haki 

isipokuwa Allaah na kwamba Muhammad ni Mtume wa Allaah akiwa ni 

mkweli moyoni mwake basi ni lazima ukweli huo umfanye kutekeleza swalah 

hali ya kumtakasia Allaah nia na kuitekeleza kama alivyoitekeleza Mtume wa 

Allaah (Swalla Allahu ´alayhi wa sallam). Hayo ndio yanayopelekewa na 

shahaadah ya kikweli. 

 

13. Dalili ya nne kwamba yule asiyeswali sio kafiri 

 

Fungu la nne: Dalili zilizofungamanishwa na hali ambayo yule mwenye 

kuacha swalah anapewa udhuru. Mfano wa Hadiyth hiyo ni ile iliyopokelewa 

na Ibn Maajah kupitia kwa Hudhayfah bin al-Yamaan (Radhiya Allaahu ´anh) 

ambaye ameeleza kuwa Mtume wa Allaah (Swalla Allaahu ´alayhi wa sallam) 

amesema: 

"Uislamu utanyakuliwa mbali kama jinsi mtindo kwenye nguo 

unavyonyakuliwa mbali mpaka pale si swalah, swawm, kichinjwa wala 

swadaqah havitofanyiwa kazi. Kitabu cha Allaah (´Azza wa Jall) 

kitanyanyuliwa katika usiku mmoja na hakuna hata Aayah moja itayobaki 

ardhini. Kutabaki kundi la watu. Wazee wanaume na wanawake watasema: 

"Tumewakuta baba zetu wakisema 'hapana mungu wa haki isipokuwa Allaah' 

na sisi tunasema hali kadhalika." Swilah akasema: "'hapana mungu wa haki 

isipokuwa Allaah' itawafaa nini ikiwa hawajui si swalah, swawm, kichinjwa 

wala swadaqah?" Hudhayfah akampa mgongo ambapo akamkariria mara 

tatu. Hudhayfah akamgeukia na kumwambia: "Ee Swilah! Itawaokoa 

kutokamana na Moto!" Alisema hivo mara tatu."24 

Watu hawa ambao shahaadah imewaokoa kutokamana na Moto wamepewa 

udhuru kwa kutotendea kazi Shari´ah za Kiislamu kwa sababu walikuwa si 

wenye kuzijua. Watafanya kile wanachokiweza. Hali zao zinafanana na wale 

wenye kufa kabla ya Shari´ah kufaradhishwa au kabla ya kuwahi kuzitendea 

kazi. Mfano wa mtu huyo ni kama yule mwenye kufa baada tu ya kutamka 

shahaadah au akasilimu katika nchi ya kikafiri na akafa kabla ya kutambua 

Shari´ah. 

Kwa kufupisha ni kwamba maoni haya hayawezi kukabiliana na dalili 

zinazotumiwa na wale wenye kusema kuwa yule asiyeswali ni kafiri. Wale 

wenye kuonelea kuwa sio kafiri ima wanatumia dalili ambazo ni dhaifu na si 

sahihi, si hoja kabisa, dalili za kijumla ambazo zimefungamanishwa kwa njia 

ya kwamba hazihusiani na kuacha swalah, dalili zilizofungamanishwa na hali 

ambayo anapewa mtu udhuru kwa kuacha swalah au kwa dalili zenye kuenea 

zinazofanywa maalum na Hadiyth zenye kuthibitisha kuwa asiyeswali ni 

kafiri. 

 

14. Mamlaka inaanguka kwa ukafiri na kuritadi 

 

Kuritadi kunapelekea katika hukumu zinazohusiana na hapa duniani na 

Aakhirah. Miongoni mwa hukumu za kidunia ni pamoja na zifuatazo: 

                                                           
24 Ibn Maajah (4121). Ni Swahiyh kwa mujibu wa Albaaniy katika ”Swahiyh Sunan Ibn Maajah” (3/326). 

1- Mamlaka inaanguka. Haifai kwa mwenye kuritadi kusimamia kitu 

ambacho kukisimamia kwake kumeshurutishwa Uislamu. Kujengea juu ya 

haya mwenye kuritadi hana mamlaka juu ya watoto wake wachanga na 

wengineo. Haifai kwake kuwaozesha ndugu wanawake kama wasichana 

wake na wengineo. Wanachuoni wetu (Rahimahum Allaah) wamesema 

waziwazi katika vitabu vyao ya kwamba imeshurutishwa kwa walii awe ni 

muislamu ili kumuozesha mwanamke wa Kiislamu. Wamesema vilevile 

kwamba kafiri hana mamlaka juu ya mwanamke muislamu. Ibn ´Abbaas 

(Radhiya Allaahu ´anhumaa) amesema: 

"Hakuna ndoa isipokuwa kwa walii mwerevu." 

Werevu mkubwa kabisa ni Uislamu na upambavu duni kabisa ni ukafiri na 

kuritadi kutoka katika Uislamu. Allaah (Ta´ala) amesema: 

   وَ وَ   تَوَلخْغوَبتُ عوَ   فِ للَّةفِ  فِ تَخْلوَا فِ موَ  فِلَّلَّ  وَ   وَ فِيوَ اتَوَ خْ وَيتُ 

"Na nani atakayejitenga na dini ya Ibraahiym isipokuwa anayeitia nafsi yake upumbavu?"25 

 

15. Haki ya mirathi inaanguka kwa ukafiri na kuritadi  

 

2- Haki ya kurithi inaanguka. 

Kafiri hawarithi ndugu zake waislamu na kwa sababu kafiri hamrithi 

muislamu na wala muislamu hamrithi kafiri. Usaamah bin Zayd (Radhiya 

Allaahu ´anh) ameeleza kwamba Mtume (Swalla Allaahu ´alayhi wa sallam) 

amesema: 

"Muislamu hamrithi kafiri na wala kafiri hamrithi muislamu."26 

                                                           
25 02:130 

26 al-Bukhaariy (6764) na Muslim (1614). 

16.  Kuingia Makkah kumeharamishwa kwa sababu ya ukafiri 

na kuritadi 

 

3- Ni haramu kuingia Makkah. 

Allaah (Ta´ala) amesema: 

ا تَ  وَ لوَ الِخْوَلوَا وَ  تَوَيخْلوَ عوَ  فِ فِمخْ  وَ لفِكتُ نوَ نَوَوَسرٌ  وَلاوَ  تَوَقخْلوَ تُ ا الخْ وَ خْجفِ    وَ  وَ تَ  وَ  اللَّ فِ  وَ   وَ تُ ا  فِنَّلَّوَ  الخْ تُلخْ

"Enyi mlioamini!  Hakika washirikiana ni najisi, basi wasikaribie al-Masjid al-
Haraam baada ya mwaka wao huu."27 

 

17. Kichinjwa kinakuwa haramu kwa kuritadi 

 

4- Kuharamika wanyama wa mifugo wanaochinjwa. 

Wanyama wa mifugo ni kama ngamia, ng´ombe, kondoo na wanyama 

wengine ambao ni lazima kuwachinja ili wawe halali kuwala. Ili nyama iwe 

halali kumeshurutishwa mchinjaji awe muislamu, myahudi au mkristo. Si 

halali kula nyama iliyochinjwa na mwenye kuritadi, mshirikina, muabudu 

moto na watu mfano wao. al-Khaazin amesema katika Tafsiyr yake ya Qur-

aan: 

                                                           
27 09:28 

"Kuna maafikiano juu ya uharamu wa kula nyama iliyochinjwa na waabudu 

moto na washirikina wengine katika washirikina wa kiarabu, waabudu 

masanamu na watu wasiokuwa na Kitabu." 

Imaam Ahmad amesema: 

"Sijui kama kuna aliyesema kinyume isipokuwa ikiwa kama ni mtu wa 

Bid´ah." 

 

18. Swalah ya jeneza inaanguka kwa ukafiri na kuritadi  

 

5- Ni haramu kumswalia anayeritadi baada ya kufa kwake. 

Vilevile ni haramu kumuombea du´aa ya msamaha na rehema. Allaah (Ta´ala) 

amesema: 

ا  وَلَّوَ تتَوَقتُمخْ عوَلوَى   تَوَ خْفِهفِ  قتُ نوَ  ۖ وَلَّوَ تتُصوَلفِ  عوَلوَى   وَحوَلءٍ  فِ  تَخْ تُم  لَّ توَ  وَ وَللًا لللَّتَيفِ  وَروَ تُ لفِيفِ  وَ وَ تتُ ا  وَ تُمخْ  وَ  فِ    فِاتَلَّ تُمخْ كوَ وَلتُ ا  فِ

"Wala usimswalie yeyote kamwe miongoni mwao akifa na wala usisimame kaburini kwake; 
hakika wao wamemkufuru Allaah na Mtume Wake na wakafa hali wao ni mafasiki."28 

وَ لَوَتُمخْ  وَاتَلَّ تُمخْ  وَصخْ وَ بتُ الْخْوَ فِ مفِ  وَ وَ  كوَ نوَ ا خْ فِغخْ وَ رتُ  لفِكفِينوَ  وَلوَ خْ كوَ اتُ ا  تُ وفِ  تَتُلخْبَوَ   فِ   تَوَيخْلفِ  وَ  تتَوَ تَوَينلَّ فِ   وَاللَّ فِ  وَ   وَ تُ ا  وَن  وَ خْ تَوَغخْ فِلتُ ا لفِلخْ تُلخْ ل لَّبفِ
 وَ  كوَ نوَ لفِ

وَ لوَيتُ  وَالَّيتُ عوَلتُ وٌّ لفِ للَّتَيفِ تتَوَ تَوَللَّ وَ  فِ خْيتُ  هتُ  تَوَلوَ لَّ  تتَوَ تَوَينلَّ وَ فِ يفِ  فِلَّلَّ عوَ   لَّ خْعفِلوَةءٍ  وَعوَلوَ وَ   فِ لَّ لفِ مرٌ  ۚ فِ تَخْلوَا فِ موَ افِ وَ لَّاهرٌ حوَ    فِنلَّ  فِ تَخْلوَا فِ موَ اوَ

"Haimpasi Nabii na wale walioamini kuwaombea maghfirah washirikina, japokuwa ni jamaa 
zao wa karibu, baada ya kuwabainikia kwamba wao ni watu wa Motoni. Hayakuwa maombi 

ya Ibraahiym kumuombea baba yake isipokuwa kwa sababu ya ahadi aliyoahidiana naye, 
lakini ilipombainikia kwamba yeye ni adui wa Allaah alijiepusha naye. Hakika  

Ibraahiym [alikuwa] ni mwenye huruma mno na mvumilivu."29 

                                                           
28 09:84 

29 09:113-114 

Kumuombea msamaha au rehema kafiri, pasi na kujali ukafiri wake, ni 

kupetuka mipaka katika du´aa, kumfanyia mzaha Allaah na ni kupinda 

kunako njia ya Mtume na waumini. Ni vipi mtu anayemwamini Allaah na 

siku ya Mwisho anaweza kumuombea msamaha na rehema mtu ambaye 

amekufa katika hali ya kikafiri na alikuwa ni adui wa Allaah (Ta´ala)? Allaah 

(Ta´ala) amesema: 

ئفِكوَ فِيفِ  وَرتُ تُلفِيفِ  وَجفِ خْفِ لوَ  وَ فِ كوَ ووَ  وَإفِنلَّ الللَّتَيوَ عوَلتُ وٌّ لفِ لخْكوَ  فِلفِ  وَ     وَ  كوَ نوَ عوَلتُ ًّا لفِ للَّتَيفِ  وَ وَلاوَ

"Yeyote aliyekuwa adui wa Allaah na Malaika Wake na Mtume Wake na Jibriyl na 

Miykaala basi [atambue kuwa] Allaah ni adui kwa makafiri."30  

Katika Aayah hii Allaah (Ta´ala) amebainisha kuwa Yeye ni adui wa kila 

kafiri. Lililo la wajibu kwa muislamu ni yeye kujitenga mbali na makafiri 

wote. Allaah (Ta´ala) amesema: 

لفِ  فِ  وَ فِ يفِ  وَ تَوَ خْ فِيفِ  فِالَّ فِ  تَوَلوَا رٌ  فِ لَّ  تتَوَيخْ تُلتُ نوَ  فِلَّلَّ اللَّ فِ   وَطوَلوَ فِ  وَإفِالَّيتُ  وَ تَوَ خْ   وَ فِ خْ  وَ ووَ  فِ تَخْلوَا فِ متُ افِ

"Ibraahiym alipomwambia baba yake na watu wake: “Hakika mimi mwenye kujitoa  
katika dhima na yale mnayoyaabudu! [Simuabudu mwengine yeyote] isipokuwa Yule 

aliyeniumba, hakika Yeye ataniongoa."31 

ا  تَوَ تَخْ تَوَ وَ    وَلخْ كوَ اوَتخْ لوَكتُمخْ  تُ خْ وَةرٌ حوَ وَ وَةرٌ فِفِ  فِ تَخْلوَا فِ موَ  وَاللَّ فِ  وَ  وَيوَيتُ  فِ خْ  وَ لتُ ا لفِقوَ خْ فِ فِمخْ  فِنًلَّ  تَتُلوَ  تُ  فِ كتُمخْ  وَ فِلَّ  تتَوَيخْ تُلتُ نوَ  فِ  دتُ نفِ الللَّتَيفِ كوَ وَلخْنًوَ  فِكتُمخْ  وَ وَلوَ
هتُ  لوَ لللَّتَيفِ  وَحخْ ا حوَتَّلَّ  تتَتُ خْ فِ تُ ا  فِ ا وَةتُ  وَالخْ تَوَغخْضوَ  تُ  وَ وَللًا   وَ تَوَ تَخْ وَكتُمتُ الخْيوَلوَ

"Hakika mna kigezo kizuri kwa Ibraahiym na wale walio pamoja naye, walipowaambia  
watu wao: “Hakika sisi tumejitenga mbali nanyi na yale mnayoyaabudu badala ya Allaah, 

tunakukanusheni na umedhihirika baina yetu na baina yenu uadui na bughudha milele  
mpaka mumuamini Allaah pekee.""32 

                                                           
30 02:98 

31 43:26-27 

32 60:04 

Kwa hivyo atakuwa vilevile amehakikisha kumuiga Mtume wa Allaah. Allaah 

(Ta´ala) amesema: 

لفِكفِينوَ  وَكخْ وَفِ  وَنلَّ الللَّتَيوَ  وَلفِ  رٌ  فِ  وَ الخْ تُلخْ    وَروَ تُ لتُيتُ  ۙ وَ وَ وَانرٌ  فِ  وَ الللَّتَيفِ  وَروَ تُ لفِيفِ  فِ وَ ال لَّ سفِ  تَوَ خْ وَ الِخْوَ فِ  ااخْ

"Na ni tangazo kutoka kwa Allaah na Mtume Wake kwa watu siku ya Hajj kubwa 
kwamba: "Allaah na Mtume Wake hawana jukumu lolote kwa washirikina.""33 

Katika mafundo imara kabisa ya imani ni kupenda kwa ajili ya Allaah, 

kuchukia kwa ajili ya Allaah, kujenga urafiki kwa ajili ya Allaah na kujenga 

uadui kwa ajili ya Allaah kwa ajili ya kwamba mapenzi yako, kuchukia 

kwako, kujenga kwako urafiki na kujenga kwako uadui kuwe kunafuata radhi 

za Allaah (´Azza wa Jall). 

 

19. Kufunga ndoa na mtu asiyeswali  

 

6- Ni haramu kwa kafiri kumuoa mwanamke wa Kiislamu. Kwa sababu ni 

kafiri na kafiri si halali kwake kumuoa mwanamke wa Kiislamu, jambo 

ambalo limethibitishwa kwa dalili za kiwahyi na maafikiano. Allaah (Ta´ala) 

amesema: 

لوَاتءٍ  وَ  خْ وَ فِ تُ  تُ لَّ  يتُ  تُ لَّ  فِ وَ ۖ   الللَّتَيتُ  وَعخْلوَمتُ  فِفِيموَ نِفِفِ لَّ ۖ   وَ  وَ تَ  وَ  اللَّ فِ  وَ   وَ تُ ا  فِ وَا جوَ  وَكتُمتُ الخْ تُ خْ فِ وَ تتُ  تُ وَ جفِ   وَإفِنخْ عوَلفِ خْ تُ تُ  تُ لَّ  تُ خْ فِ وَ تءٍ  وَلاوَ تتَوَلخْجفِ
لوٌّ لَلَّتُمخْ  وَلَّوَ  تُمخْ يُوَفِل  نوَ لَوَتُ لَّ ۖ  الخْكتُ لَّ رفِ    لَّوَ  تُ لَّ حفِ

"Enyi mlioamini! Wanapokujieni waumini wa kike wahamaji, basi wajaribuni! 
Allaah anazijua imani zao, kisha mkiwatambua kuwa ni waumini basi msiwarejeshe kwa 
makafiri; wao [wake] si halali [tena] kwao na wala wao [waume] hawahalaliki kwao."34 

                                                           
33 09:03 

34 60:10 

Ibn Qudaamah amesema: 

"Kuhusiana na makafiri wengine mbali na watu wa Kitabu, wanachuoni 

wamekubaliana juu ya kwamba ni haramu kuwaoa wanawake wao na kula 

vichinjwa vyao."35 

Amesema vilevile: 

"Ni haramu kumuoa mwanamke mwenye kuritadi pasi na kujali dini gani 

aloingia. Hazingatiwi kuwa na hukumu moja kama wafuasi wa dini hiyo 

aloingia, seuze awe halali." 

Amesema tena katika mlango kuhusu kuritadi: 

"Akioa hivo ndoa yake itakuwa si sahihi kwa sababu haifai kwake akabaki 

katika hali hiyo. Ikiwa ni haramu kubaki katika hali fulani basi ni haramu 

vilevile kuoa katika hali hiyo kama mfano wa kafiri kumuoa mwanamke wa 

Kiislamu." 

Imekuja katika kitabu cha Hanafiyyah "Majmaa´-ul-Anhar": 

"Kwa mujibu wa maafikiano ya Maswahabah (Radhiya Allaahu ´anhum) si 

sahihi kumuoa mwenye kuritadi."36 

Unaona namna ambavyo anasema wazi kuwa ni haramu kumuoa mwanamke 

mwenye kuritadi na kwamba ndoa ya mwenye kuritadi si sahihi. Kuna nini 

lau kuritadi kutatokea baada ya kufunga ndoa? Ibn Qudaamah amesema: 

"Mmoja katika wanandoa ataporitadi, ndoa inafutika moja kwa moja. Katika 

hali hiyo hakuna atayemrithi mwenzie. Ikiwa mwanaume ataritadi baada ya 

kufanya jimaa, Imaam Ahmad ana maoni mawili. Moja inasema kuwa 

                                                           
35 al-Mughniy (6/592). 

36 1/302. 

mtengano utapitika papo hapo na maoni mengine yanasema kuwa atakaa eda 

yake."37 

Amesema vilevile kwamba wanachuoni wengi wanaonelea kuwa kuritadi 

kabla ya jimaa kunasababisha mtengano papo hapo na wakataja dalili juu ya 

hilo. Maalik na Abu Haniyfah wanaonelea pia kuwa kuritadi baada ya jimaa 

kunasababisha mtengano wa papo hapo ambapo ash-Shaafi´iy anaonelea 

kuwa anatakiwa kukaa eda yake38.  

Haya yanapelekea kwamba maimamu wanne wote wameafikiana juu ya 

kwamba ndoa ni yenye kutenguka kwa mmoja katika wanandoa kuritadi. 

Ikiwa kuritadi kutatokea kabla ya jimaa, basi ndoa inafutika papo hapo.  Ikiwa 

ni baada ya jimaa, Maalik na Abu Haniyfah wanaonelea kuwa inatenguka 

papo hapo ambapo ash-Shaafi´iy anaonelea kuwa akae eda yake. Kutoka kwa 

Ahmad kama ilivyosemwa kumepokelewa maoni yote mawili. Ibn Qudaamah 

amesema: 

"Wanandoa wote wawili wakiritadi, basi hukumu yao ni ile ile lau kama 

mmoja wao angeritadi; kuritadi kukitokea kabla ya jimaa ndoa inafutika moja 

kwa moja. Ikiwa ni baada ya jimaa je ndoa inafutika papo hapo au anatakiwa 

kukaa eda? Ahmad ana maoni mawili kuhusiana na suala hili. Haya ndio 

maoni ya ash-Shaafi´iy vilevile."39 

Kisha akataja maoni ya Abu Haniyfah ya kwamba ndoa yao haitenguki kwa 

sababu dini zao hazitofautiani na kwamba wanafanana na wale wanandoa 

wanaosilimu pamoja. Baada ya hapo akarudisha kipimo chake cha kufukuza 

na cha kukanusha. 

Pindi itapobainika kuwa si sahihi kwa muislamu kuoa/kuolewa na mwenye 

kuritadi kwa mujibu wa Qur-aan na Sunnah na kwamba asiyeswali ni kafiri 

                                                           
37 al-Mughniy (6/298). 

38 al-Mughniy (6/639). 

39 al-Mughniy (6/640). 

kwa mujibu wa Qur-aan, Sunnah na maoni ya wengi katika Maswahabah, 

itakuwa wazi kwamba si sahihi kwa mwanaume ambaye haswali kumuoa 

mwanamke muislamu. Mwanamke huyo hawi halali kwake kwa kumuoa. 

Endapo atatubu kwa Allaah na akarudi katika Uislamu basi ni wajibu kwao 

kufunga ndoa upya tena. Hukumu iko vivyo hivyo ikiwa ni mwanamke ndiye 

ambaye haswali. 

Mambo kama haya hayahusu ndoa za makafiri. Iwapo mwanaume kafiri 

atamuoa mwanamke wa kikafiri kisha mwanamke huyu akasilimu kabla ya 

jimaa, ndoa inafutika papo hapo. Ikiwa amesilimu baada ya jimaa, ndoa 

haifutiki. Lakini anatakiwa kusubiri. Mume akisilimu kabla ya eda yake 

kuisha, atabaki kuwa mke wake. Na ikiwa eda yake itakwisha kabla ya yeye 

kusilimu, basi atakuwa hana haki yoyote juu yake. Itabaini kuwa ndoa 

imefutika tangu pale aliposilimu. 

Makafiri katika zama za Mtume (Swalla Allaahu ´alayhi wa sallam) walikuwa 

wakisilimu pamoja na wake zao. Mtume (Swalla Allaahu ´alayhi wa sallam) 

akiwakubalia ndoa zao. Isipokuwa ikiwa kama kutakuwa kikwazo kingine 

cha ndoa kama kwa mfano wanandoa walikuwa ni waabudu moto au 

wanandugu ambao ni haramu kuoana. Wanandoa kama hawa wakisilimu 

watatenganishwa kwa sababu bado watakuwa ni haramu kuoana. 

Masuala haya sio kama suala la muislamu ambaye amekufuru kwa sababu 

haswali kisha akamuoa mwanamke wa Kiislamu. Mwanamke wa Kiislamu sio 

halali kwake kuolewa na mwanaume kafiri, kama ilivyothibitishwa kwa dalili 

za kiwahyi na maafikiano, hata kama atakuwa ni kafiri wa asli na sio mwenye 

kuritadi. Lau mwanaume kafiri atamuoa mwanamke wa Kiislamu ndoa yao 

itakuwa ni batili na ni wajibu kuwatenganisha. Ikiwa mwanaume huyu 

atasilimu na akataka kumuoa wanatakiwa kufunga ndoa upya. 

20. Watoto wa mume asiyeswali 

 

7- Hukumu ya watoto wanaozaliwa na mwanamke wa Kiislamu aliyeolewa 

na mtu asiyeswali: 

Kuhusiana na mama, ni watoto wake kwa hali yoyote ile. Kuhusu baba, ni 

watoto wake vilevile kwa mujibu wa maoni yasiyoonelea kuwa asiyeswali ni 

kafiri. Kwa mujibu wao wanaonelea kuwa ndoa yao ni sahihi. Kuhusiana na 

maoni sahihi yanayosema kuwa ni kafiri hali inaweza kupambanuliwa 

ifuatavyo: 

1- Ikiwa mume hajui au anaonelea kuwa ndoa yake ni sahihi, watoto 

wanazingatiwa kuwa ni wa kwake. Kwa mujibu wake anaonelea kuwa jimaa 

ni halali na kwa hiyo jimaa hiyo inazingatiwa kuwa ni yenye utata. Watoto 

wanaotokamana na jimaa yenye utata wananasibishwa kwa baba. 

2- Ikiwa mume anatambua na kuonelea kuwa ndoa yake ni batili, watoto 

hawazingatiwi kuwa ni wa kwake. Katika hali hii watoto watakuwa 

wameumbwa kutokamana na maji ya ambaye anaonelea kuwa jimaa yake ni 

haramu kwa sababu amefanya nayo na mwanamke ambaye si halali kwake. 

 

21. Asiyeswali anapewa kipigo kizito wakati wa kufa  

 

Hapa kunafuata baadhi ya hukumu za kuritadi zinazohusiana na Aakhirah: 

1- Malaika wanamkemea na kumkataa na bali wanampiga uso na mgongo 

wake. Allaah (Ta´ala) amesema: 

لفِ وَ بِفِوَ   وَللَّ وَتخْ  وَ خْلفِ كتُمخْ  وَ وَنلَّ الللَّتَيوَ لوَ خْسوَ ۙ    وَلوَ خْ تتَوَلوَى   فِ خْ  تَوَ تَوَ وَفَّلَّ اللَّ فِ  وَ كوَ وَلتُ ا روَ تُمخْ  وَ تُ  تُ ا عوَ وَابوَ الِخْوَلفِ قفِ  وَ  ئفِكوَةتُ  وَضخْلفِ تُ نوَ  تُجتُ  وَ تُمخْ  وَ وَدخْ وَ  الخْ وَلاوَ
  فِظوَلالَّ ءٍ لفِ لخْيوَ فِ لفِ 

"Na lau ungeliona pale Malaika wanapowafisha wale waliokufuru wanawapiga nyuso zao 
 na migongo yao [na huku wakiwaambia]: “Onjeni adhabu iunguzayo, hayo ni kwa yale 
yaliyotangulizwa na mikono yenu; na Allaah si Mwenye kuwadhulumu waja Wake."40 

 

 

22. Asiyeswali atafufuliwa na makafiri 

 

2- Atafufuliwa na makafiri na washirikina kwa sababu yeye ni katika wao. 

Allaah (Ta´ala) amesema: 

لوَاطفِ الْخْوَ فِ مفِ  لتُ  تُمخْ  فِ وَ  صفِ لتُلتُ ا اللَّ فِ  وَ ظوَلوَ تُ ا  وَ وَزخْ وَاجوَ تُمخْ  وَ وَ  كوَ اتُ ا  تَوَيخْ تُلتُ نوَ  فِ  دتُ نفِ الللَّتَيفِ  وَ  خْ  احخْ

“Wakusanyeni wale waliodhulumu na wenziwao na yale waliyokuwa wakiyaabudu badala ya 
Allaah, na waongozeni kwenye njia ya Motoni."41 

Wenziwao hapa kunakusudiwa watu sampuli yao, nao ni ´wale 
waliodhulumu na watu aina yao hao hao katika makafiri na wadhulumaji'. 

 

23. Asiyeswali atadumishwa Motoni milele 

 

3- Atadumishwa Motoni milele. Allaah (Ta´ala) amesema: 

ا يرلًاا  تَوَ خْ وَ تتَتُقوَللَّبتُ  تُجتُ  تُ تُمخْ فِفِ ال لَّ رفِ  تَوَقتُ لتُ نوَ  وَ لوَ تَخْ تَوَ وَ  ۖ    فِنلَّ الللَّتَيوَ لوَيوَ وَ الخْكوَ  فِلفِ  وَ  وَ وَعوَللَّ لَوَتُمخْ  وَيفِيرلًاا اوَ لفِلفِ  وَ  فِ  وَ   وَ وَللًا  لَّلَّ يَوَفِلتُ نوَ  وَلفِ ًّ   وَلَّوَ اوَصفِ
  وَ وَيخْ وَ  الللَّتَيوَ  وَ وَ وَيخْ وَ  الللَّ تُ لَّوَ 

                                                           
40 08:50-51 

41 37:22-23 

"Hakika Allaah amewaweka mbali makafiri na huruma Wake na amewaandalia Moto 
uwakao kwa nguvu; ni wenye kudumu humo milele [na] hawatopata mlinzi na wala mwenye 

kunusuru. Siku zitakapopinduliwa nyuso zao Motoni, watasema: “Laiti tungelimtii  
Allaah na tungelimtii Mtume."42 

  

24. Hitimisho 

 

Mpaka hapa mada muhimu niliokuwa nataka kuizungumzia na ambayo watu 

wengi wamepewa mtihani kwayo imeisha. 

Mlango wa tawbah bado umefunguliwa kwa yule anayetaka kutubia. Ndugu 

yangu muislamu! Hakikisha umekimbilia kutubu haraka iwezekanavyo na 

umtakasie ´ibaadah Allaah (´Azza wa Jall), yajutie yale yaliyopita, uazimie 

kutorudi tena na ukithirishe matendo mema mengi: 

  وَكوَ نوَ الللَّتَيتُ غوَ تُ رلًاا رلَّحفِ  لًا    وَ وَ  تاوَبوَ  وَعوَ فِلوَ صوَ لِفِلًا   وَإفِالَّيتُ ۗ    فِلَّلَّ  وَ  تاوَبوَ  وَ  وَ وَ  وَعوَ فِلوَ عوَ وَلالًا صوَ لِفِلًا   وَأتُ لوَتَ ئفِ وَ  تَتُ وَلفِ وتُ الللَّتَيتُ  وَ فِ ئوَ افِفِمخْ حوَ وَ وَ تءٍ 
  تَوَ تُ بتُ  فِ وَ الللَّتَيفِ  وَ وَ  لًا 

"Isipokuwa [hatoadhibiwa] yule aliyetubu na akaamini na akatenda matendo mema. Hao 
Allaah atawabadilishia maovu yao kuwa mema, [kwa sababu] Allaah daima ni Mwingi  

wa kusamehe, Mwenye kurehemu; na atakayetubu na akatenda mema, basi hakika  
yeye ametubia kwa Allaah tawbah ya kweli."43 

Ninamuomba Allaah (Ta´ala) atuonyeshe njia iliyonyooka na atuongoze sote 
katika njia Yake iliyonyooka ambayo amewaneemesha nayo - Mitume na 
wakweli na mashahidi na waja wenye kutenda mema; na sio ya wale 
walioghadhibikiwa na wakapotea! 

                                                           
42 33:63-66 

43 25:70-71 

Imeandikwa na mja fakiri wa Allaah (Ta´ala) Muhammad bin Swaalih al-

´Uthaymiyn 

407-02-23 


